
ERKIN VOHIDOV-HOZIRGI ZAMON O'ZBEK ADABIYOTINING YIRIK 

NAMOYANDASI 

 

Raupova Sevara Abdurazoqovna   

tarbiyachi pedagog 

Jizzax viloyati Jizzax shahar Ixtisoslashtirilgan ta’lim muassasalari agentligi 

tizimidagi  Hamid Olimjon va Zulfiya nomidagi ijod maktabi 

 

Annotatsiya: Ushbu maqolada O‘zbekiston Qahramoni, Xalq shoiri Erkin 

Vohidov ijodining o‘ziga xos jihatlari, shoirning o‘zbek adabiyotida tutgan o‘rni 

xususida fikr-mulohazalar bayon etilgan. 

Kalit so’zlar: doston, muharrir, adabiy-falsafiy to'plam, haqgoʻy va bedor inson, 

sheʼriy drama 

 

Hozirgi zamon o'zbek adabiyotining yirik namoyandasi, O'zbekiston Qahramoni 

Erkin Vohidov 1936-yilning 28-dekabrida Farg'ona viloyatining Oltiariq tumanida 

o'qituvchi oilasida tavallud topgan. Vohidovlar oilasi 1945-yilda poytaxt Toshkentga 

ko'chib keldi. Erkinjon avval o'rta maktabda, so'ng hozirgi O'zbekiston Milliy 

universitetining filologiya fakultetida ta'lim oladi. 1960-yilda o'qishni bitirgach, 

nashriyotlarda muharrir, bosh muharrir, direktor lavozimlarida ishlaydi, yangi tashkil 

qilingan «Yoshlik» jurnalining oyoqqa turishiga rahbarlik qiladi. Erkin Vohidov 

dastlabki she'rlarini maktabda o'qib yurgan paytidayoq e'lon qila boshlagan, birinchi 

she'riy to'plami esa «Tong nafasi» nomi bilan 1961-yilda chop etilgandi. Shundan buyon 

ijodkorning qirqdan ziyod kitobi o'quvchilarga tortiq etildi. Uning she'rlaridan tashqari 

«Palatkada yozilgan doston», «Ruhlar isyoni», «Istambul fojiasi» singari dostonlari, 

«Donishqishloq latifalari» hajviy turkumi, «Oltin devor» komediyasi, «Shoiru she'ru 

shuur» nomli adabiy-falsafiy to'plami XX asr o'zbek adabiyoti rivojiga katta hissa bo'lib 

qo'shilgan. Erkin Vohidov dunyo she'riyatining yorqin vakillari S.Yesenin, A. Blok, L. 

Ukrainka, R. Hamzatov singari shoirlarning ko'plab asarlarini ona tilimizga tarjima 

qilgan. Erkin Vohidov tomonidan ulug' nemis mutafakkiri Gyotening «Faust» asari 

o'zbek tiliga yuksak mahorat bilan o'girilishi esa (1974-yilda) nafaqat adabiyotimiz, 

balki madaniya-timiz tarixida ham muhim voqea bo'lib qoladi. Uning “Kelajakka 

maktub” (1983), “Yaxshidir achchiq haqiqat” (1992) toʻplamlariga kirgan sheʼrlarida 

haqgoʻy va bedor insonni kamol toptirish gʻoyasi yetakchilk qiladi. Shoirning “Orzu 

chashmasi” (1964), “Nido” (1964), “Palatkada yozilgan doston” (1966), “Quyosh 

maskani” (1972), “Ruhlar isyoni” (1980), “Koʻhinur” (1982) kabi liro-epik asarlari, 

“Oltin devor” va “Istanbul fojeasi” kabi sheʼriy dramalari katta ijodiy mehnat mahsuli 

sifatida xalqimizning koʻngil mulkiga aylangan. Oʻzbekiston xalq shoiri Erkin Vohidov 

adabiyotimiz va maʼnaviyatimizni yuksaltirish, yoshlarimizni milliy va umuminsoniy 

qadriyatlar ruhida tarbiyalashga qaratilgan asarlari, shuningdek, mustaqilligimizni 

yanada mustahkamlash yoʻlidagi faol xizmatlari uchun “Oʻzbekiston Qahramoni” 

yuksak unvoniga sazovor boʻldi. Darhaqiqat, Erkin Vohidov o'zining butun faoliyati va 

ijodini xalqimiz orzu-o'ylarini ifodalash, millatimiz taqdiriga daxldor muammolarni 

dadil ko'tarib chiqish, kishilarimiz madaniy-estetik saviyasini yuksaltirishdek ezgu 

maqsadlarga yo'naltirgandir. Bu jihatdan shoirning 1968-yilda yozilgan «O'zbegim» 

qasidasi alohida e'tiborga molik. E.Vohidov badiiy adabiyotning turli janrlarida ijod 

qildi. U qaysi janrga qo'l urmasin hamisha insonlar dard-u qayg'usi, armonlari, 

quvonchlarini his etdi. Xalq qalbini ma'naviyat nurlari bilan yoritishni, dardiga malham 

bo'lishni diliga tugdi. Shoir haqiqatga hamisha tik qaragan holda chinakam 

vatanparvarlik g'oyalarini, insoniy kechinmalarni turfa ranglarda ifoda etdi.  Ustoz 

shoirni dramaturglar safiga qoʻshgan va mashhur qilgan sahna asari “Oltin devor” 

komediyasidir. Mazkur komediya 1970 yili ilk bor atoqli rejissyor, Oʻzbekiston xalq 

artisti Toshxoʻja Xoʻjayev tomonidan Oʻzbek milliy akademik drama teatrida 

sahnalashtirildi. Qariyb, yarim asr muqaddam sahna yuzini koʻrgan ushbu asar necha 

yuz martalab oʻynalib, xalqimizga yod boʻlib ketsa-da, hali-hanuz televideniye orqali 

namoyish etilganda, tomoshabinni ekranga “mixlab” qoʻyadi, desak mubolagʻa boʻlmas. 

Oradan oʻn yil oʻtib, Surxondaryo viloyat musiqali drama teatri repertuarida adibning 

“Istanbul fojiasi” sheʼriy dramasi paydo boʻldi. Bu murakkab asarni rejissyor Neʼmat 

Pardayev juzʼiy oʻzgarishlar bilan sahnaga olib chiqdi. Spektaklda muhabbat, nafrat, 

sadoqat, xiyonat singari insoniy tuygʻular Vatan tuygʻusi, ona yurt sogʻinchi bilan 

mushtarak holda, ham ijtimoiy, ham lirik-romantik, ham psixologik kontrast 

boʻyoqlarda talqin qilinadi. Ayniqsa, oʻz yurtidan uzoqda, darbadar, muhojir boʻlib kun 

kechirayotgan kimsalarning ayanchli qismati va iztiroblarini loʻnda, yirik badiiy 

lavhalarda ifoda etishga jiddiy ahamiyat berilgani sezilib turadi. Bunda asar 

qahramonlarini gavdalantirgan iqtidorli sanʼatkorlar R. Mamataliyev, T. Ergashev, G. 

Ravshanova va boshqalarning ijodiy izlanishi samarali boʻlgan. Mazkur asar 1988 yili 

Oʻzbek milliy akademik drama teatrida rejissyor, Oʻzbekistonda xizmat koʻrsatgan 

sanʼat arbobi Nosir Otaboyev tomonidan sahnalashtirilib, koʻp yillar namoyish etildi. 

“Nido” dostonini muallif Ikkinchi jahon urushida halok boʻlgan otasiga 

bagʻishlagan. Xususan, asarda Vohidov otasi yana uch askar bilan dushman hududiga 

razvedkaga borib, halok boʻlgani haqida soʻz yuritadi. Tanqidchilar va oʻquvchilar 

tomonidan yuqori baholangan ushbu doston Vohidovga shuhrat olib keldi. Doston koʻp 

sonli oʻzbek tilidagi adabiyot darsliklaridan oʻrin olgan. “Nido” dostoni 1964-yilda 

yozilgan. 1965-yilda “Nido” she’riy to’plami chop etilgan. Dostonga urush va tinchlik 

masalasi asos qilib olingan. E.Vohidovning ushbu liro-epik dostonida harbiy 

vatanparvarlik, otalar jasorati g’oyasi ilgari surilgan. “Nido” dostoni Ikkinchi jahon 

urushi va u olib kelgan kulfatlar, u yetkazgan jarohatlar haqidadur.  

Urush, Noming o’chsin jahonda,  

Sen tufayli xonadonda ota nomli buyuk shodlik kam. 

Doston avtobiografik xarakterga ega. Asar yigirma yil avval urushda halok 

bo’lgan otasini xotirlayotgan farzandning iztiroblari bilan boshlanadi:  

Otajon!  

Men axir qutlug’ bu so’zni  

Yigirma yil olmadim tilga,  

Yigirma yil saqladim dilda, Armonli o’g’lingiz tinglaydi sizni,  

So’ylang eshitaman.  

E.Vоhidоv istе’dоdi yorqin nаmоyon bo‘lgаn аsаrlаr оrаsidа 1979-yildа 

yarаtilgаn «Ruhlаr isyoni» dоstоni yuksаk bаdiiyati bilаn аjrаlib turаdi. Nаzrul Islоm 

XX аsr bоshlаridа she’riyatgа chаqindеk yarаqlаb, mоmаqаldirоqdеk guldurоs bilаn 

kirib kеlgаn vа Kunchiqish pоeziyasi tаrаqqiyotidа o‘chmаs iz qоldirgаn isyonkоr shoir 

edi. U dа’vаtkоr she’rlаri bilаn butun Hindistоnni lаrzаgа sоlgаn, istе’dоdi vа hаyotini 

vаtаni оzоdligi, хаlqlаr birdаmligi, erki vа bахti yo‘lidа fidо etgаn dоvyurak shoirdir. 

Bоsqinchilаr vа ulаrning mаhаlliy yalоqхo‘rlаri qilgаn аdоqsiz tаzyiq vа qiynоqlаr hаli 

o‘ttiz bеshgа hаm kirmаgаn isyonkоr vа bo‘ysunmаs shoirni аyni ijоdi qаynаgаn pаytdа 

аqldаn оzdirаdi. Оrаdаn yillаr o‘tdi, mustаmlаkаchilаr shoirning vаtаnidаn quvildi. 

Mаmlаkаt mustаqillikkа erishgаch, bir vаqtlаr tаhqirlаngаn, jаbrlаngаn shoir qаdr 

tоpаdi, el аrdоg‘igа sаzоvоr bo‘lаdi. Аmmо endi u bulаrni bilmаs, chunki uni аqlidаn 

аyirgаn edilаr. Nаzrul Islоm yurtidаgi o‘zgаrishlаrni sеzmаy, shu аhvоldа yanа qirq yil 

yashаydi. Dоstоndа Nаzrul Islоm fоjiy qismаtini, shoirning istе’dоd vа jаsоrаti ungа 

qаnchаlаr qimmаtgа tushgаnini, qаlbidаgi аlаm-iztirоbu tug‘yonlаrni butun kеskinligi 

bilаn tаsvirlаnаdi. Аyni vаqtdа, muаllif Nаzrul Islоm hаyoti vа qismаtini ko‘rsаtish 

аsnоsidа o‘zini qiynаb kеlgаn аrmоnli o‘ylаru ko‘ngil dаrdlаrini ifоdа etаdi. Dоstоn 

hаqsizlik vа аdоlаt, istibdоd vа erk оrаsidаgi mаngu kurаshdа istе’dоd egаsining o‘rni 

hаqidаgi fаlsаfiy mushоhаdаlаr bilаn bоshlаnаdi. Chin istе’dоd egаsining tаbiаti 

yarаlishdаn аdоlаtsizlik, nоhаqlik, istibdоdgа qаrshi isyondir. Dоstоndа fаqаt Nаzrul 

Islоm qismаtiginа tаsvirlаnmаydi, bаlki yo‘l-yo‘lаkаy shoir qismаtigа muvоziy 

kеlаdigаn turli rivоyatlаr hаm kеltirilаdi. Bulаr bilаn tаnishgаn o‘qirmаn muаllifning 

mаqsаdi fаqаt bеngаl shoirining hаyoti, bir zаmоnlаr Hindistоndа kеchgаn vоqеаlаr, 

qаdim rivоyatlаrni аytib bеrishdаn ibоrаt emаsligini, bu tаsvirlаrning chuqur tаgmа’nоsi 

bоrligini his etib turаdi. Аsаrdаgi tаsvirlаr оtа yurtning sоvеt istibdоdi yillаridаgi 

kеchmishi, Fitrаt, Qоdiriy, Cho‘lpоn, Usmоn Nоsir kаbi аsl millаt o‘g‘lоnlаrining yurt 

оzоdligi yo‘lidаgi kurаshlаri vа ulаr o‘z hаyotlаrini hаq yo‘ligа tikkаnlаrini yodgа 

sоlаdi. «Ruhlаr isyoni» dоstоni tаsvir yo‘sini vа ifоdа shаkligа ko‘rа bеtаkrоr аsаrdir. 

Dоstоn хilmа-хil she’riy shаkllаr, ritmik birliklаr, hissiy ifоdаlаr, hаyotiy lаvhаlаr, 

rivоyatlаr, shаrtli rаmziy tаsvirlаrning nаzоkаtli uyg‘unlаshuvidаn pаydо bo‘lgаn. Shu 

хildаgi rаng-bаrаnglik dоstоn аsоsidаgi hаyotiy vа bаdiiy hаqiqаtni hаmdа muаllifning 

ko‘nglidаgi fikr-tuyg‘ulаrni butun nоzik tоvlаnishlаri bilаn ifоdаlаshgа хizmаt qilgаn. 

Xulosa oʻrnida aytish joizki, Erkin Vohidov yuqorida keltirilgani kabi serqirra 

ijodkor, koʻp yillar davomida yosh ijodkorlar uchun she’rlari va dramalari va, umuman, 

qoldirgan adabiy-badiiy asarlarlari ijod maktabi sifatida qadrlanishiga ishonamiz. 

